
«ՎԱՐՉԱԿԱՆ  ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
[bookmark: _GoBack]ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԹԱՆԿԱՐԺԵՔ ՄԵՏԱՂՆԵՐՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ

	 1. ՀՀ շուկայի վարահսկողության տեսչական մարմին

	07.12.2021թ.

	
	N 01/13/1402-2021

	«Վարչական իրավախախտումների վերաբերյալ» Հայաստանի Հանրապետության օրենսգրքում լրացում կատարելու մասին օրենքի, «Թանկարժեք մետաղների մասին» օրենքում փոփոխություններ կատարելու մասին օրենքի և «Թանկարժեք մետաղների և թանկարժեք քարերի, այդ թվում` թանկարժեք մետաղներ պարունակող հանքային հումքի հետ գործառնություն իրականացնող իրավաբանական անձանց և անհատ ձեռնարկատերերի ռեեստր սահմանելու մասին» ՀՀ կառավարության որոշման նախագծերի վերաբերյալ առաջարկություններ և դիտողություններ չունի:

	
                         Ընդունվել է։ 
 

	 2. ՀՀ Ֆինանսների նախարարություն

	10.12.2021թ.

	
	N 01/4-1/20270-2021

	Ուսումնասիրելով «Վարչական իրավախախտումների վերաբերյալ» Հայաստանի Հանրապետության օրենսգրքում լրացում կատարելու մասին», ««Թանկարժեք մետաղների մասին» Հայաստանի Հանրապետության օրենքում փոփոխություններ կատարելու մասին» օրենքների և «Թանկարժեք մետաղների և թանկարժեք քարերի, այդ թվում` թանկարժեք մետաղներ պարունակող հանքային հումքի հետ գործառնություն իրականացնող իրավաբանական անձանց և անհատ ձեռնարկատերերի ռեեստր սահմանելու մասին» ՀՀ կառավարության որոշման նախագծերը՝ հայտնում եմ, որ ՀՀ ֆինանսների նախարարությունը իր իրավասությունների շրջանակներում դիտողություններ և առաջարկություններ չունի:
	                         Ընդունվել է։ 


	 3. ՀՀ պետական եկամուտների կոմիտե

	16.12.2021թ.

	
	N 01/3-4/80932-2021

	«Վարչական իրավախախտումների վերաբերյալ» Հայաստանի Հանրապետության օրենսգրքում լրացում կատարելու մասին», «Թանկարժեք մետաղների մասին» օրենքում փոփոխություններ կատարելու մասին» օրենքների նախագծերի և «Թանկարժեք մետաղների և թանկարժեք քարերի, այդ թվում` թանկարժեք մետաղներ պարունակող հանքային հումքի հետ գործառնություն իրականացնող իրավաբանական անձանց և անհատ ձեռնարկատերերի ռեեստր սահմանելու մասին» ՀՀ կառավարության որոշման նախագծի վերաբերյալ առաջարկություններ չկան:

	                         Ընդունվել է։ 


	 4. ՀՀ տարածքային կառավարման և ենթակառուցվածքների նախարարություն

	23.12.2021թ.

	
	NԳՍ/26.2/31810-2021

	«Թանկարժեք մետաղների և թանկարժեք քարերի, այդ թվում` թանկարժեք մետաղներ պարունակող հանքային հումքի հետ գործառնություն իրականացնող իրավաբանական անձանց և անհատ ձեռնարկատերերի ռեեստր սահմանելու մասին» ՀՀ կառավարության որոշման նախագծի 1-ին կետի վերաբերյալ հայտնում ենք, որ.
թանկարժեք մետաղներ պարունակող հանքային հումքի հետ գործառնություն իրականացնող  իրավաբանական անձանց հաշվառման նպատակով ռեեստր  (այսուհետ՝ ռեեստր) վարող լիազոր մարմին սահմանելու անհրաժեշտություն չկա, քանի որ ՀՀ ընդերքի մասին օրենսգրքի 31-րդ հոդվածի 1-ին մասի համաձայն՝ Լիազոր մարմինը (Տարածքային կառավարման և ենթակառուցվածքների նախարարություն) վարում է ընդերքօգտագործման իրավունքների հաշվառման կենտրոնացված մատյան, որտեղ հաշվառվում են այդ իրավունքներին առնչվող տեղեկությունները, միևնույն ժամանակ ընդերքօգտագործման իրավունքների վերաբերյալ տեղեկատվությունը հրապարակվում է նաև ՀՀ ՏԿԵ նախարարության պաշտոնական կայքում: 
Հաշվի առնելով վերոգրյալը և ելնելով այն հանգամանքից, որ «Եվրասիական տնտեսական միության շրջանակներում թանկարժեք մետաղների և թանկարժեք քարերի հետ գործառնությունների իրականացման առանձնահատկությունների մասին» hամաձայնագրով նախատեսված է Եվրասիական տնտեսական միության (ԵԱՏՄ) տարածքում սահմանել թանկարժեք մետաղների և թանկարժեք քարերի շրջանառության միասնական պայմաններ ԵԱՏՄ անդամ բոլոր պետությունների համար` անհրաժեշտ ենք համարում նախագծի 1-ին կետից հանել «, այդ թվում` թանկարժեք մետաղներ պարունակող հանքային հումքի» բառերը:
Միաժամանակ հայտնում ենք, որ համաձայն 2013 թվականի մարտի 14-ի N 274-Ն որոշմամբ հաստատված հավելվածի 2-րդ կետի 1-ին ենթակետի՝  հանքային հումքը ընդերքից արդյունահանված բնական միներալային նյութերն են: ՀՀ ընդերքի մասին 3-րդ հոդվածի 1-ին մասի 3-րդ կետի համաձայն՝ ընդերքօգտագործումը երկրաբանական ուսումնասիրությունների, օգտակար հանածոների արդյունահանման նպատակներով ընդերքի օգտագործումը կամ ընդերքօգտագործման թափոնների վերամշակումն է, իսկ Կառավարության կառուցվածքի և գործունեության մասին օրենքով հաստատված «Նախարարություններին վերապահված գործունեության հիմնական ոլորտները» Հավելվածի 14-րդ կետի համաձայն՝ ընդերքօգտագործման և ընդերքի պահպանության, ընդերքի ողջամիտ ու համալիր օգտագործմանը նպաստելուն ուղղված, երկրաբանական տեղեկությունների միասնական համակարգի ստեղծման, վարման և տնօրինման ոլորտներում Կառավարության քաղաքականությունը մշակում և իրականացնում է Տարածքային կառավարման և ենթակառուցվածքների նախարարությունը:
	                         Ընդունվել է։ 


	 5. ՀՀ արդարադատության նախարարություն

	12.01.2022թ.

	
	N 27.3/946-2022

	1.«Թանկարժեք մետաղների մասին» օրենքում փոփոխություններ կատարելու մասին» օրենքի նախագծով (այսուհետ՝ Նախագիծ) նախատեսվում է «Թանկարժեք մետաղների մասին» օրենքի (այսուհետ՝ Օրենք) 2-րդ հոդվածը շարադրել նոր խմբագրությամբ, որի վերաբերյալ հայտնում ենք հետևյալը.
1) 1-ին մասի բ) կետի համաձայն՝ թանկարժեք քարերն են՝ բնական ադամանդներ, զմրուխտներ, ռուբիններ, սափֆիրներ և ալեքսանդրիտներ, ինչպես նաև բնական մարգարիտներ անմշակ (բնական) և մշակված  տեսքով, բացառիկ սաթե գոյացություններ: Թանկարժեք քարերի բնութագրերով (հատկություններով) արհեստական ծագման նյութերը չեն կարող դասակարգվել որպես թանկարժեք քարեր: Նշված հասկացության կապակցությամբ անհրաժեշտ է նկատի ունենալ «Եվրասիական տնտեսական միության շրջանակներում թանկարժեք մետաղների և թանկարժեք քարերի հետ գործառնությունների իրականացման առանձնահատկությունների մասին» համաձայնագրի (այսուհետ՝ Համաձայնագիր) 1-ին հոդվածի 1-ին մասի 5-րդ կետը, համաձայն որի՝ թանկարժեք քարերն են՝ բնական ադամանդ, զմրուխտ, սուտակ, շափյուղա և ալեքսանդրիտներ, ինչպես նաև բնական մարգարիտներ անմշակ (բնական) և մշակված  տեսքով, բացառիկ սաթե գոյացություններ: Թանկարժեք քարերի բնութագրերով (հատկություններով) արհեստական ծագման նյութերը չեն կարող դասակարգվել որպես թանկարժեք քարեր: Նկատի ունենալով, որ Նախագծի հիմնավորման համաձայն՝ Նախագծի ընդունման նպատակն է կարգավորումները համապատասխանեցնել Համաձայնագրին, մինչդեռ՝ նախատեսված հասկացությունը տարբերվում է նշված համաձայնագրում սահմանված հասկացությունից՝ անհրաժեշտ է հասկացությունը վերանայել:
2) 1-ին մասի ե) կետով նախատեսված է թանկարժեք մետաղների զտարկման հասկացությունը, որի «,այլ խառնուրդներից և ուղեկցող տարրերից թանկարժեք մետաղների կորզման և մաքրման մետալուրգիական գործընթաց» բառերն առաջարկում ենք հանել՝ նկատի ունենալով Համաձայնագրի 1-ին հոդվածի 1-ին մասի 2-րդ կետը:
3)   1-ին մասի թգ) կետով նախատեսվել է հարգադրոշման հասկացությունը, համաձայն որի այն՝ թանկարժեք մետաղներից պատրաստված իրի մետաղային մակերևույթին համապատասխան հարգի դրոշմման տեխնոլոգիական գործողությունն է: Այս կապակցությամբ անհրաժեշտ է նկատի ունենալ Համաձայնագրի 1-ին հոդվածի 1-ին մասի 10-րդ կետը, համաձայն որի՝ հարգադրոշմումը՝ ոսկերչական և այլ իրերի վրա հարգի դրոշմումն է: Նկատի ունենալով հասկացությունների միջև առկա հակասությունը՝ առաջարկում ենք հասկացությունը վերանայել:
	




Ընդունվել է։


















Ընդունվել է։




Ընդունվել է։


	2. Նախագծի 2-րդ հոդվածի «նոր բովանդակությամբ հետևյալ խմբագրությամբ» բառերն անհրաժեշտ է փոխարինել «նոր խմբագրությամբ հետևյալ բովանդակությամբ» բառերով: Նույն դիտողությունը վերաբերում է Նախագծի 5-րդ հոդվածին:
Նախագծի 2-րդ հոդվածով նոր խմբագրությամբ շարադրվող Օրենքի 6-րդ հոդվածի վերաբերյալ հայտնում ենք հետևյալը.
1) 1-ին մասի «իրավաբանական անձիք կամ անհատ ձեռնարկատերերը, ինչպես նաև պետական կամ համայնքային հիմնարկները» բառերն առաջարկում ենք փոխարինել «իրավաբանական անձիք, անհատ ձեռնարկատերերը, ինչպես նաև պետական և համայնքային հիմնարկները» բառերով:
2) 3-րդ մասի «2-րդ կետի» բառերն անհրաժեշտ է փոխարինել «2-րդ մասի» բառերով:
3) 10-րդ մասի համաձայն՝ հարգորոշմմաբ և հարգադրոշմմամբ զբաղվող անձանց աշխատակիցները պետք է ունենան համապատասխան որակավորում: Այս կապակցությամբ հարկ է նկատի ունենալ, որ Նախագծի 2-րդ հոդվածով նոր խմբագրությամբ շարադրվող 6-րդ հոդվածի 1-ին մասի համաձայն՝ հարգորոշումը և հարգադրոշմումը կատարելու իրավունք ունեն նաև պետական կամ համայնքային հիմնարկները, որոնց դեպքում «անձանց» ձևակերպումը կիրառելի չէ:
	Ընդունվել է։




Ընդունվել է։



Ընդունվել է։

Ընդունվել է։


	3. Նախագծի 3-րդ հոդվածի 1-ին մասի «հետևյալ խմագրությամբ նոր բովանդակությամբ» բառերն անհրաժեշտ է փոխարինել «նոր խմբագրությամբ հետևյալ բովանդակությամբ» բառերով, իսկ Նախագծի 5-րդ հոդվածի «նոր բովանդակությամբ հետևյալ խմբագրությամբ» բառերն անհրաժեշտ է փոխարինել «նոր խմբագրությամբ հետևյալ բովանդակությամբ» բառերով:
	Ընդունվել է։

	4. Նախագծի 6-րդ հոդվածի «նոր հոդված հետևյալ խմբագրությամբ» բառերն անհրաժեշտ է փոխարինել «նոր 11.1-ին հոդված հետևյալ բովանդակությամբ» բառերով: Նշված հոդվածով լրացվող հոդվածի վերնագիրն է՝ թանկարժեք մետաղների արտադրություն, թանկարժեք քարերի մշակում, թանկարժեք մետաղների և թանկարժեք քարերի շրջանառություն, իրականացնող անձանց ռեեստրը, մինչդեռ՝ նույն հոդվածի 1-ին մասը վերաբերում է թանկարժեք մետաղների և թանկարժեք քարերի, այդ թվում՝ թանկարժեք մետաղներ պարունակող հանքային հումքի հետ գործառնություն իրականացնող իրավաբանական անձանց և անհատ ձեռնարկատերերի հաշվառման ռեեստրին: Նկատի ունենալով «Նորմատիվ իրավական ակտերի մասին» օրենքի 14-րդ հոդվածի 8-րդ մասը, համաձայն որի՝ հոդվածների վերնագրերը համապատասխանում են հոդվածների բովանդակությանը՝ անհրաժեշտ է լրացվող 11.1-ին հոդվածը վերանայել: 
	Ընդունվել է։

	5. Նախագծի 7-րդ և 8-րդ հոդվածներով նախատեսված փոփոխությունների արդյունքում նախատեսվում է Օրենքի խախտման դեպքում պատասխանատվության միջոցներից հանել տուգանքի նշանակումը: Այս կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: Տվյալ դեպքում հիմնավորված չէ, թե ինչով է պայմանավորված նախատեսված փոփոխությունները, ինչը հնարավորություն չի տալիս գնահատել դրանց ընդունման անհրաժեշտությունը, հետևաբար գտնում ենք, որ Նախագծի հիմնավորումն անհրաժեշտ է լրամշակել: Հարկ է նկատի ունենալ, որ «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջները պահպանված չեն նաև «Վարչական իրավախախտումների վերաբերյալ» Հայաստանի Հանրապետության օրենսգրքում լրացում կատարելու մասին» օրենքի նախագծի դեպքում, մասնավորապես՝ նշված նախագծով նախատեսվում է «Վարչական իրավախախտումների վերաբերյալ» օրենսգրքի 189.1-ին հոդվածով սահմանված իրավախախտումների համար տուգանքների չափի մեծացում, ինչը ևս հիմնավորված չէ:
	Ընդունվել է։

	6. Նախագծի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին:
	Ընդունվել է։

	«Թանկարժեք մետաղների և թանկարժեք քարերի, այդ թվում` թանկարժեք մետաղներ պարունակող հանքային հումքի հետ գործառնություն իրականացնող իրավաբանական անձանց և անհատ ձեռնարկատերերի ռեեստր սահմանելու մասին» ՀՀ կառավարության որոշման նախագծի նախաբանում որպես լիազորող նորմ հղում է կատարվել Նախագծով լրացվող 11.1-ին հոդվածին: Այս կապակցությամբ հարկ է նկատի ունենալ, որ Նախագիծը որով լրացվում է լիազորող նորմը դեռևս ընդունված չէ, ուստի հայտնում ենք՝ «Թանկարժեք մետաղների և թանկարժեք քարերի, այդ թվում` թանկարժեք մետաղներ պարունակող հանքային հումքի հետ գործառնություն իրականացնող իրավաբանական անձանց և անհատ ձեռնարկատերերի ռեեստր սահմանելու մասին» ՀՀ կառավարության որոշման նախագծի վերաբերյալ պետական փորձագիտական եզրակացություն չի տրամադրվում:
	Ընդունվել է։



